
ᐁᑲᐧ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᐧ ᑭᐦᒋᒥᑲᓇᑲᓂᐊᐧᐠ ᒪᐊᐧᐨ ᑲᑭᑌᐣᑕᑲᐧᑭᐣ ᑫᑯᓇᐣ 
ᐱᒪᑎᓱᐃᐧᓂᐠ ᑕᔭᒋᓭᐊᐧᓄᐣ ᑕᔑᑫᐃᐧᓂᐠ. ᐁᑲᐧ ᑲᐱᒪᓄᑲᑌᐠ ᒋᑭᔑᒋᑲᑌᐠ ᐊᐦᑭᐃᐧ ᓇᓇᑲᒋᒋᑫᐃᐧᐣ 
/ ᓀᐢᑕᒥᒋᑫᐃᐧᐣ ᓇᓇᑲᒋᒋᑫᐃᐧᐣ, ᐊᒥᐁᐧ ᐁᐃᔑᓭᐠ ᒋᑲᑫᐧᓂᓯᑐᑕᒪᑭᐣ ᐅᑫᐧᓂᐊᐧᐣ ᑫᑯᓇᐣ 
ᑲᐃᐧᐊᒋᓭᑭᐣ; ᑐᑲᐣ ᐅᑕ ᐅᐁᐧ ᐃᔑᐱᒪᑎᓱᐃᐧᐣ ᑕᔑᑫᐃᐧᓂᐠ, ᒥᓇ ᐊᓂᔑᓇᐯᐃᐧ ᒥᓄᔭᐃᐧᓂᐠ 
ᒥᓇ ᑕᔑᑫᐃᐧᐣ ᐊᔭᑲᐧᒥᓯᐃᐧᓂᐠ, ᐁᑲᐧ ᐅᒋᑕᒪᓱᐃᐧᓂᐠ ᐊᒥᐁᐧ ᐅᑫᐧᓂᐊᐧᐣ ᑫᐃᐧᒋᐦᐃᐁᐧᒪᑲᑭᐣ ᐅᒪ 
ᑕᔑᑫᐃᐧᐣ ᒥᓄᓭᐃᐧᓂᐠ.

ᑕᔑᑫᐃᐧᐣ ᒥᓄᓭᐃᐧᐣ 
ᐃᔑᑭᔑᐁᐧᐃᐧᐣ ᒪᓯᓇᐦᐃᑲᐣ ᑭᐦᑭᓄᔑᓄᐃᐧᐣ 

ᐁᑲᐧ ᐅᑫᐧᓂᐊᐧᐣ ᐃᐧᒋᐦᐃᑐᒪᑲᓄᐣ ᑕᐱᓀᑲ ᒪᐡᑲᐃᐧᓯᒪᑲᐣ ᑕᔑᑫᐃᐧᐣ ᐃᐧᒋᐃᐧᑐᐃᐧᓇᐣ, ᒥᓇ ᑲᒥᓂᑯᔭᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ 
ᒥᓇ ᐊᓄᑭᐃᐧ ᐅᒋᑕᒪᓱᐃᐧᓇᐣ, ᐁᑲᐧ ᒋᐃᐧᑕᓄᑭᒥᑎᔭᐠ ᒥᐡᑯᐨ ᑲᐧᔭᐠ ᒋᐃᔑᓭᐠ ᐱᒪᑎᓱᐃᐧᐣ. ᐊᑎᑲ ᑐᑲᐣ, ᑲᐧᔭᐠ ᒋᐃᔑᓇᑲᐧᐠ ᐱᒥᔭᐃᐧᐣ 
ᐁᑲᐧ ᑭᐡᐱᐣ ᑭᐦᒋᒥᑲᓇᐊᐧᐠ ᐅᑲᐃᐧᒋᐦᐃᑯᓇᐊᐧ ᐊᐃᐧᔭᐠ ᒋᐅᒋᓇᒋ ᒪᐡᑭᑭᐃᐧᑲᒥᑫᐧᐊᐧᐨ ᒥᓇ ᒋᐊᐣᑕᐃᐧ ᐃᐡᑯᓄᐊᐧᐨ, ᒥᓇ ᒋᒥᑲᒧᐊᐧᐨ 
ᐊᓄᑭᐃᐧᓇᐣ, ᒥᓇ ᒋᐊᐧᐸᒪᐊᐧᐨ ᐅᑐᑌᒥᐊᐧᐣ ᐁᑲᐧ ᐅᑎᐯᐣᒋᑫᐃᐧᓂᐊᐧᐣ. ᐁᑲᐧ ᒥᓇ, ᑕᔑᑫᐃᐧᐣ ᒥᑲᓇᑫᐃᐧᐣ ᓇᓇᑲ ᓀᐢᑕᒥᓭᐃᐧᓇᐣ 
ᑕᐅᒋᐊᔭᐊᐧᓄᐣ ᐅᒪ ᐊᐦᑭᑲᐠ ᐁᑲᐧ ᒥᓇ ᐊᐃᐧᔭᐠ ᑲᐃᔑᐱᒪᑎᓱᐊᐧᐨ, ᒥᓇ ᑐᑕᒧᐃᐧᓇᐣ ᐁᑲᐧ ᐃᐧᒋᐃᐧᑐᐃᐧᓇᐣ ᐅᒪ ᑕᔑᑫᐃᐧᓂᐠ. 
ᐁᑲᐧ ᑕᔑᑫᐃᐧᐣ ᒥᑲᓇᑫᐃᐧᐣ ᑕᐃᐧᒋᐦᐃᐁᐧᒪᑲᓄᐣ ᑫᑯᓇᐣ ᑐᑲᐣ ᐊᐧᑲᐦᐃᑫᐃᐧᐣ ᐁᑲᐧ ᒥᓇ ᒥᐡᑯᐨ ᓂᑕᓂᔑᓇᐯᒥᓇᓇᐠ ᒋᐱᑲᐯᔑᐊᐧᐨ 
ᑕᔑᑫᐃᐧᓂᐠ.

ᑭᑲᐧᔭᒋᒋᑲᑌ ᓂᐦᑭᐱᓯᑦ 2025

ᑕᔑᑫᐃᐧ 
ᒥᓄᔭᐃᐧᐣ

ᒪᒋᐦᑕᐃᐧᐣ

ᑐᒋᑫᐃᐧᐣ ᒥᓇ 

ᒥᒋᑦ ᐁᑲᐧ ᓂᐦᐱ

ᑕᔑᑫᐃᐧᐣ ᒥᓇ ᒥᓯᐁᐧ 
ᒪᐡᑭᑭᐃᐧ ᐱᒧᒋᑫᐃᐧᐣ

ᒥᓇ ᐃᐧᒋᐦᐃᐁᐧᐃᐧᓇᐣ

ᐊᐦᑭᐃᐧ 
ᑭᑫᐣᒋᑫᐃᐧᓇᐣ

ᒣᑲᐧᐨ ᑫᑯᓇᐣ ᑲᑕᑲᐧᑭᐣ

ᐁᑲᐧ ᐅᐱᑕᓇᐠ ᑲᐱᔭᐦᑭᐊᐧᐠ, ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᐊᔕᔾ ᒥᐡᑕᐦᐃ ᑲᐡᑭᑕᒪᓯ ᑫᑯᓇᐣ ᒥᓇ ᐁᔭᓂᒥᔕᐠ 
ᑕᔑᑫᐃᐧᐣ. ᓇᐦᓴᐤ 2011 ᓀᐃᐧᐨ 2021, ᓇᓇᑲᒋᒋᑫᐃᐧᐣ ᑲᓇᑕ ᐅᒪᐊᐧᑐᓂᑫᐃᐧᓇᐣ ᐊᐧᐸᑕᐦᐃᐁᐧᒪᑲᐣ ᓇᐱᐨ ᐁᐅᒋᒥᔑᓂᐊᐧᐨ 
ᐊᐃᐧᔭᐠ ᑲᑲᐯᔑᐊᐧᐨ ᓂᑕᔑᐃᐧᓂᓇᐣ 190 ᓀᐃᐧᐨ 243 ᐊᓂᔑᓇᐯᐠ, ᒥᓴᐊᐧᐨ ᐊᓇ ᓄᑕᓭᑭᐣ ᐊᓄᑭᐃᐧᓇᐣ. ᐁᑲᐧ ᒣᑲᐧᐨ 170 
ᐊᐃᐧᔭᐠ ᐊᓄᑭᐃᐧᐠ ᓂᑕᔑᑫᐃᐧᓂᓇᐣ. ᐁᑲᐧ, 41% ᐊᓄᑭᐊᐧᐠ ᓇᐣᑕ ᓇᓇᑕᐊᐧᓄᑭᐊᐧᐠ (ᐃᐧᒋᐦᐃᐁᐧᐃᐧᐣ), ᐁᑲᐧ 30% ᐊᐃᐧᔭᐠ 
ᑲᐃᐧᐣ ᒋᐊᓄᑭᐊᐧᐨ. ᐁᑲᐧ ᑯᑕᑭᔭᐠ ᑲᐃᐧᐣ ᒋᐃᐧᒋᑐᐊᐧᐨ ᐊᓄᑭᐃᐧᓂᐠ ᓇᐣᑕ ᑲᔦ ᐅᑫᐧᓂᐊᐧᐠ ᐅᑎᐡᑯᓂᐠ, ᑲᐃᐡᑲᐧ ᐊᓄᑭᐊᐧᐨ, 
ᑲᓇᑐᐸᒥᐦᐃᑎᓱᐊᐧᐨ, ᑲᒪᑲᑎᓱᐊᐧᐨ, ᐁᑲᐧ ᐁᑲ ᑲᓇᓇᑕᐊᐧᓄᑭᐃᐧᓀᐊᐧᐨ. ᐁᑲᐧ ᐅᒋᑕᒪᓱᐃᐧᓇᐣ ᑲᑲᓇᐊᐧᐸᒋᑲᑌᑭᐣ 2024 ᑭᐃᐡᐱᓭᓂ 
ᐃᑫᐧᐊᐧᐠ ($34,500) ᐊᐱᒋᐃᐧᐣ ᓇᐯᐊᐧᐠ ($26,000). ᐁᑲᐧ ᐅᐁᐧ ᒣᑲᐧᐨ ᑕᔑᑫᐃᐧᐣ ᒪᒪᐊᐧᑭᒋᑫᐃᐧᐣ ᑲᑭᐸᑭᑎᓂᑲᑌᐠ (2018 / 
2019) ᐊᐧᐸᑕᐦᐃᐁᐧᒪᑲᐣ $25.1 ᒥᓫᐃᔭᐣ ᒥᓂᑯᐠ ᑲᑭᐊᔭᐊᐧᔭᐠ ᓂᑕᔑᑫᐃᐧᓂᓇᐣ ᐁᑲᐧ ᒥᓂᑯᐠ ᑲᑭᐊᐸᒋᔭᑲᓄᐨ $22.8 ᒥᓫᐃᔭᐣ, ᐁᑲᐧ 
ᒪᒪᐤ ᑲᑭᐃᐡᑯᓭᐨ $2.2 ᒥᓫᐃᕑᐣ ᔓᓂᔭᐣ.

ᐁᑲᐧ ᐅᐱᑕᓇᐠ ᑲᐱᔭᐦᑭᐊᐧᐠ, ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᐣ ᐊᔓᔾ ᐅᐱᐊᐧᐸᑕᓇᐣ ᐊᒋᓭᐃᐧᓇᐣ ᐅᑕᔑᑫᐃᐧᓂᐊᐧᐠ. ᐁᑲᐧ 
ᑲᓇᓇᑲᒋᒋᑫᐨ ᑲᓇᑕ ᐃᑭᑐ, ᐊᐃᐧᔭᐠ ᑲᑲᐯᔑᐊᐧᐨ ᑕᔑᑫᐃᐧᓂᐠ ᒥᐡᑕᐦᐃ ᐅᒋᐊᒍᓭ 361 ᓀᐃᐧᐨ 178 ᐊᓂᔑᓇᐯᐠ ᒣᑲᐧᐨ ᓇᐦᓴᐤ 2011 
ᓀᐃᐧᐨ 2021. ᐁᑲᐧ ᑲᐧᓂᐣ ᒪᔭᑦ ᒋᐃᓇᑭᒋᑲᓂᐊᐧᐠ ᑲᓇᑕ ᑲᐃᓇᒋᑭᑫᐨ, ᐁᑲᐧ ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᐣ ᐅᐱᐊᐧᐱᑯᐃᐧ 
ᑎᐸᒋᒧᐃᐧᓂᐠ ᐃᓇᓯᓇᐦᐃᑫ ᑫᓇᐟ 400 ᐊᓂᔑᓇᐯᐠ ᐁᑲᐯᔑᐊᐧᐨ ᐅᑕᔑᑫᐃᐧᓂᐊᐧᐠ, ᑐᑲᐣ ᐁᐊᐧᐸᑕᐦᐃᐁᐧᒪᑲᐠ ᐊᔕᔾ ᒪᐊᐧᐨ 
ᐁᔭᓂᒥᔑᓂᐊᐧᐨ ᐊᐃᐧᔭᐠ. ᐁᑲᐧ 130 ᐊᐃᐧᔭᐠ ᐊᐧᐸᑕᐦᐃᐁᐧᒪᑲᐣ ᒋᑭᐊᓄᑭᐊᐧᐨ, ᐁᑲᐧ 38% ᐊᐃᐧᔭᐠ ᐊᐧᐸᑕᐦᐃᐁᐧᒪᑲᐣ ᐁᔭᓄᑭᐊᐧᐨ. 
ᐁᑲᐧ 2024, ᐃᑫᐧᓂᐊᐧᐠ ᑲᑭᐊᓄᑭᐊᐧᐨ ᐁᑲᐧ ᒪᒪᐤ ᑲᑭᐅᒋᑕᒪᓱᐊᐧᐨ $30,800 ᐊᐱᒋᐃᐧᐣ ᐅᑫᐧᓂᐊᐧᐠ ᓇᐯᐊᐧᐠ $23,600. ᐁᑲᐧ 
ᔓᓂᔭᐣ ᒣᑎᓂᑫᐃᐧᐣ (2023 / 2024) ᐊᑭᒋᐃᐧᐣ ᐊᐧᐸᑕᐦᐃᐁᐧᒪᑲᐣ $16.8 ᒥᓫᐃᔭᐣ ᐁᑭᒥᓇᑲᓄᐊᐧᐨ ᐁᑲᐧ $13.6 ᒥᓫᐃᔭᐣ 
ᑭᒣᑎᓂᑲᓂᐊᐧᐣ, ᐁᑲᐧ $3.2 ᒥᓫᐃᔭᐣ ᑭᐃᐡᑯᓇᑲᓄ.

ᐅᒋᑕᒪᓱᐃᐧᓇᐣ

ᐁᑲᐧ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᒣᑲᐧᐨ ᓇᓇᑲ ᑫᑯᓇᐣ ᐅᓇᑭᐡᑲᓇᐣ ᑐᑲᐣ ᑲᓇᑕᓭᑭᐣ ᐊᐧᑲᐦᐃᑲᓇᐣ, ᑲᐅᓴᒥ 
ᒥᔑᓄᐡᑭᓀᓇᓂᐊᐧᐠ, ᒥᓇ ᑯᑕᑭᔭᐣ ᑫᑯᓇᐣ ᑲᓄᑕᓭᑭᐣ. ᐁᑲᐧ ᒪᒪᐤ 3.5 ᐊᐃᐧᔭᐠ ᐯᔑᐠ ᐊᐧᑲᐦᐃᑲᓂᐠ ᑲᐯᔑᐊᐧᐠ, ᐁᑲᐧ 71.4% ᐁᑕ 
ᑌᐱᓭᐊᐧᐣ ᒋᑲᐯᔑᓂᒋᑲᑌᑭᐣ ᐊᐧᑲᐦᐃᑲᓇᐣ. ᐁᑲᐧ ᓇᓇᑲᒋᒋᑫᐃᐧᐣ ᑲᓇᑕ ᐃᑭᑐ, ᑲᒥᓇᐧᔑᐠ ᐊᐧᑲᐦᐃᑲᐣ ᑲᐃᒋᑲᑌᐠ ᑭᐡᐱᐣ ᑲᑌᐱᑕᓯᑭᐣ 
ᓂᐯᐃᐧᑲᒥᑯᐣ ᑲᔭᐸᒋᑐᐊᐧᐨ ᐃᒪ ᐊᐃᐧᔭᐠ ᐱᑎᑲᒥᐠ ᑲᐃᔑᑲᐯᔑᐊᐧᐨ. ᐁᑲᐧ ᒥᓇ, ᑕᔑᑫᐃᐧᐣ ᐅᓇᑕᐁᐧᐣᑕᐣ ᒋᐊᐧᐁᐧᑕᐦᐃᓂᑲᑌᐠ ᓂᐦᐱ 
ᒥᓇ ᒧᐊᐧᐳ ᑲᐅᒋᐱᒥᑲᓇᐁᐧᐣᒋᑲᑌᑭᐣ. ᐁᑲᐧ ᑲᔦ ᐱᑲᐧᑕᐦᑭᐠ ᑫᑯᓇᐣ ᑲᑐᒋᑲᑌᑭᐣ ᑐᑲᐣ ᓇᑕᐁᐧᐣᒋᑫᐃᐧᐣ, ᑲᐧᐡᑫᐧᐱᓀᐃᐧᐣ, ᐊᐧᓂᐦᐃᑫᐃᐧᐣ 
ᐁᑲᐧ ᒥᓇ ᒪᐊᐧᑐᐡᑲᐃᐧᐣ ᐊᒥᐁᐧ ᐅᑫᐧᓂᐊᐧᐣ ᐃᔑᐱᒪᑎᓱᐃᐧᓇᐣ ᑲᑐᒋᑲᑌᑭᐣ ᑕᔑᑫᐃᐧᓂᐠ, ᒥᓇ ᐊᓂᔑᓇᐯᐃᐧ ᐱᒪᑎᓱᐃᐧᐣ 
ᑲᑲᓇᐁᐧᐣᒋᑲᑌᐠ. ᐁᑲᐧ, ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᐧᐣ ᒋᑭᐅᑎᓇᑭᐣ ᑭᐦᑭᓄᐦᐊᒪᑫᐃᐧ ᐅᒋᑕᒪᓱᐃᐧᓇᐣ, ᐁᑲᐧ ᐃᐡᑯᓄᐃᐧᐣ 
ᐁᐃᓇᓀᐤ (8) ᐊᐱᒋᐡᑲᒪᑲᐣ. ᐁᑲᐧ ᐅᑎᐡᑯᓂᐠ ᒪᒐᐊᐧᐠ ᑕᐃᐧᓂᐠ ᑲᐊᐣᑕᐃᐧ ᑕᔑᐡᑯᓄᐊᐧᐨ, ᓴᑯᐨ ᐅᐁᐧ ᒪᑕᐊᐧ ᐱᒧᒋᑫᐃᐧᐣ ᐱᐊᐧᐱᑯᐠ 
ᑭᐦᑭᓄᐦᐊᒪᑫᐃᐧᐣ ᐅᑐᒋᐸᑭᑎᓇᐣ.

ᐁᑲᐧ ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᐣ ᓇᓇᑲ ᑫᑯᓇᐣ ᐅᓇᑭᐡᑲᓇᐣ ᑐᑲᐣ ᑲᓄᑕᓭᑭᐣ ᐊᐧᑲᐦᐃᑲᓇᐣ ᒥᓇ ᓇᓇᑲ ᐊᓄᑭᐃᐧᓇᐣ. 
ᐁᑲᐧ ᒪᒪᐤ 3.1 ᐊᐃᐧᔭᐠ ᐯᔑᐠ ᐊᐧᑲᐦᐃᑲᓂᐠ ᑲᐯᔑᐊᐧᐠ, ᐁᑲᐧ 83.3% ᐁᑕ ᑌᐱᓭᐊᐧᐣ ᒋᑲᐯᔑᓂᒋᑲᑌᑭᐣ ᐊᐧᑲᐦᐃᑲᓇᐣ. ᐁᑲᐧ ᑲᔦ 
ᐱᑲᐧᑕᐦᑭᐠ ᑫᑯᓇᐣ ᑲᑐᒋᑲᑌᑭᐣ ᐅᑭᒋᓀᐣᑕᓇᐣ ᐁᕑᐅᓫᐊᐣᐟ ᑕᔑᑫᐃᐧᐣ ᐅᐁᐧ ᐅᑎᔑᐱᒪᑎᓱᐃᐧᓂᐊᐧᐠ ᐅᒋ ᓴᑯᐨ ᐅᑕᓂᒥᐦᐃᑯᓇᐊᐧ 
ᒪᒋᒋᑫᐃᐧᓇᐣ ᐯᓱᐨ ᑲᓇᑕᑲᐧᓂᓂᑭᐣ. ᐁᑲᐧ ᐁᕑᐅᓫᐊᐣᐟ ᐅᑎᐡᑯᓄᐃᐧᑲᒥᐠ ᑭᓂᑲᕑᑎᐣ ᓀᐃᐧᐨ ᓴᑯᓱ ᐊᐱᒋᐡᑲᒪᑲᐣ. ᐁᑲᐧ ᐊᔾᐃᐢᑯᓫ, 
ᐅᑎᐡᑯᓂᐠ ᐊᐦᐃᐠ ᐃᔕᐊᐧᐠ ᒉᕑᐅᓫᑕᐣ ᐃᐡᑯᓄᐃᐧᑲᒥᑯᐠ, ᐁᑲᐧ 70 ᑎᐸᐦᐊᑲᐣ ᐊᐱᒋᓯᓇᑲᐧᐣ. ᐁᑲᐧ ᑭᑭᓄᒪᑲ ᑭᑫᐣᒋᑫᐃᐧᐣ ᐊᓄᑭᐃᐧᐣ 
ᒥᓇ ᑭᐦᑭᓄᐦᐊᒪᑫᐃᐧᐣ ᐃᐧᒋᐦᐃᐁᐧᐃᐧᓇᐣ ᐅᐸᑭᑎᓇᓇᐣ ᐱᒧᒋᑫᐃᐧᓇᐣ ᐁᐃᐧᒋᑐᐨ ᑭᐦᑭᓄᐦᐊᒪᑫᐃᐧᓇᐣ ᒥᓇ ᐊᓄᑭᐃᐧᓇᐣ ᐅᑫᐧᓂᐊᐧᐣ 
ᒪᑕᐊᐧ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᐃᔑᑕᑲᐧᑭᐣ.

ᑲᐃᔑᓭᐠ-ᑕᔑᑫᐃᐧᓂᐠ

ᐁᑲᐧ ᐅᐁᐧ ᑎᐸᒋᒧᐃᐧᐣ ᑲᐊᓂᒧᒋᑲᑌᐠ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᐁᑲᐧ ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᐣ 
ᑲᑕᔑᓇᓇᑲᒋᒋᑲᓂᐊᐧᐠ, ᑐᑲᐣ ᑕᔑᑫᐃᐧᐣ ᒥᑲᓇᑫᐃᐧᐣ ᐅᒪ ᓇᐦᓴᐤ ᑲᐃᐧ ᐃᔑᐱᒪᑕᒧᒋᑲᓂᐊᐧᐠ ᐁᑲᐧ ᓂᓯᑕᐃᐧᓇᑲᐧᐣ ᓀᐢᑕᒥᓭᐃᐧᓇᐣ 
ᒋᑕᑲᐧᑭᐣ.

ᐁᑲᐧ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᐧᐣ ᒋᑭᐅᑎᓇᑭᐣ ᒪᐡᑭᑭᐃᐧ ᒥᓇ ᐱᒪᑎᓱᐃᐧ ᐃᐧᒋᐦᐃᐁᐧᐃᐧᓇᐣ, ᐊᐦᐃᐣ ᑲᔦ 
ᑕᑯᐱᑕᐊᐧᓱᐃᐧ ᐃᐧᒋᐦᐃᐁᐧᐃᐧᓇᐣ, ᒥᓇ ᒪᒥᑎᓀᐣᒋᑲᓇᐱᓀᐃᐧᐣ ᐃᐧᒋᐦᐃᐁᐧᐃᐧᓇᐣ, ᐁᑲᐧ ᑭᒋᐦᐊᔭᐠ ᑲᐃᐧᒋᐦᐃᔭᑲᓄᐊᐧᐨ. ᐁᑲᐧ ᒥᓇ ᑲᐃᐧᐣ 
ᐊᑕᐁᐧᐦᐃᑫᐃᐧᐣ ᒋᑕᑲᐧᐠ ᒥᓇ ᑲᐅᒋᒪᒋᐃᐧᓇᑲᓄᐊᐧᐨ ᐅᑕᑯᓯᐠ ᐅᒪ ᑕᔑᑫᐃᐧᓂᐠ, ᐊᐦᐃᐣ ᐁᑕ ᐊᐸᑕᓄᐣ ᐱᒥᓭᐃᐧᓇᐣ ᑲᐱᑕᑯᓭᑭᐣ 
ᑕᓱᑭᔑᑲ. ᐁᑲᐧ ᑲᐧᐣᑕ ᑫᑯᓇᐣ ᑲᔭᐸᑕᑭᐣ, ᑐᑲᐣ ᐃᐡᑯᑌᐊᐧᐳ ᒥᓂᑫᐧᐃᐧᐣ ᒥᓇ ᒪᒋᒪᐡᑭᑭᑫᐃᐧᐣ ᒪᐊᐧᐨ ᐊᓂᒥᒋᑫᒪᑲᓄᐣ, ᐁᑲᐧ ᑫᒋᓇᐨ 
80% ᐅᑫᐧᓂᐊᐧᐠ ᐊᐃᐧᔭᐠ ᑲᐊᓄᑭᐊᐧᐨ ᐅᑕᓂᒥᐦᐃᑯᓇᐊᐧ ᐅᓴᑦ ᑲᓴᑲᐱᓀᐊᐧᐨ. ᐁᑲᐧ ᒣᑲᐧᐨ ᐱᒥᐊᓄᑲᑌ ᒋᐅᔑᒋᑲᑌᐠ ᐃᐧᒋᐦᐃᐁᐧᐃᐧᑲᒥᐠ 
ᒥᐡᑯᐨ ᒋᐊᓄᑲᑌᑭᐣ ᐅᑫᐧᓂᐊᐧᐣ ᓴᑲᐱᓀᐃᐧ ᐃᓇᐱᓀᐃᐧᓇᐣ.

ᐁᑲᐧ ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᐧᐣ ᓇᐱᐨ ᒪᐡᑭᑭᐃᐧ ᒥᓇ ᐱᒪᑎᓱᐃᐧ ᐃᐧᒋᐦᐃᐁᐧᐃᐧᓇᐣ ᒋᐊᔭᐊᐧᐨ. ᐁᑲᐧ ᑕᔑᑫᐃᐧᐣ 
ᐁᐦᐊᐣ ᒪᐡᑭᑭᐃᐧ ᐅᑕᐸᓇᐣ ᐱᒧᒋᑫᐃᐧᐣ ᐅᑕᐸᒋᔭᐊᐧᐣ ᑭᐡᐱᐣ ᑲᑭᒋᐃᔑᓭᐨ ᐊᐃᐧᔭ ᐁᑲᐧ ᑲᐃᐧᐣ ᐊᑕᐁᐧᐦᐃᑫᐃᐧ ᐅᑕᐸᓇᐣ 
ᒋᐊᔭᐊᐧᐊᐧᐨ. ᐁᑲᐧ ᑲᐧᐣᑕ ᑫᑯᓇᐣ ᑲᔭᐸᑕᑭᐣ, ᑐᑲᐣ ᐃᐡᑯᑌᐊᐧᐳ ᒥᓂᑫᐧᐃᐧᐣ ᒥᓇ ᒪᒋᒪᐡᑭᑭᑫᐃᐧᐣ ᒪᐊᐧᐨ ᑭᐦᒋᐊᓂᒥᒋᑫᒪᑲᐣ, ᓴᑯᐨ ᑲᐃᐧᐣ 
ᑫᑯᓇᐣ ᐅᐁᐧ ᑐᑲᐣ ᒪᐊᐧᑐᓂᑫᐃᐧᐣ ᒋᑕᑲᐧᐠ ᐅᒪ ᐁᕑᐅᓫᐊᐣᐟ ᒪᔭᑦ ᑫᒋᐅᒋᑭᑫᐣᒋᑲᑌᐠ.

ᐊᐃᐧᔭᐠ ᒥᓄᔭᐃᐧᐣ ᒥᓇ ᑕᔑᑫᐃᐧᐣ ᐊᔭᑲᐧᒥᓯᐃᐧᐣ

ᑲᔦᐱᑯ ᐊᐧᓇᒋᑫᐃᐧᓇᐣ ᒥᓇ ᐊᐧᓇᓭᐃᐧᓇᐣ

ᑲᔦᐱᑯ ᐊᐧᓇᒋᑫᐃᐧᓇᐣ:

ᐁᑲᐧ ᒣᑲᐧᐨ ᐱᒥ ᒥᑲᓇᑲᓂᐊᐧᐠ, ᐊᒥᐁᐧ ᐁᐃᓀᐣᒋᑲᑌᐠ ᑲᐧᔭᐠ ᒋᐃᐧᒋᐦᐃᑯᐊᐧᐨ ᒪᕑᑎᐣᐸᐧᓫᐢ ᑕᔑᑫᐃᐧᐣ, ᐁᕑᐅᓫᐊᐣᐟ ᑕᔑᑫᐃᐧᐣ, ᐁᑲᐧ 
ᑯᑕᑭᔭᐣ ᑕᔑᑫᐃᐧᓇᐣ ᐅᒪ ᑲᐯᔑᓇᑲᐧᑭᐣ ᑐᑲᐣ ᐁᐧᐱᑫᐧ ᐊᓂᔑᓇᐯᐃᐧ ᑕᔑᑫᐃᐧᐣ, ᐁᑲᐧ ᒥᓇ ᒥᐡᑕᐦᐃ ᐊᓄᑭᐃᐧ ᐅᒋᑕᒪᓱᐃᐧᓇᐣ 
ᒋᑕᑲᐧᑭᐣ ᑐᑲᐣ ᑲᔦ ᒋᐃᐧᒋᒋᑲᑌᐠ ᐊᓄᑭᐃᐧᐣ. ᐁᑲᐧ ᐊᓂᔑᓇᐯᐃᐧ ᔓᓂᔭᑫᐃᐧ ᐅᒋᑕᒪᓱᐃᐧᓇᐣ ᑫᐃᐧᓇᐊᐧ ᐅᐡᑭ ᐅᒋᑕᒪᓱᐃᐧᓇᐣ 
ᐅᑲᑭᐅᑎᓇᓇᐊᐧ, ᒥᐡᑯᐨ ᒋᐃᐧᒋᒋᑲᑌᑭᐣ ᐅᒪ ᓀᑫᑲᒥᐠ ᒪᒋᑕᐃᐧᓇᐣ ᒥᓇ ᔓᓂᔭᑫᐃᐧ ᐅᒋᑕᒪᓱᐃᐧ ᒪᒋᑕᐃᐧᓇᐣ. ᐁᑲᐧ ᒥᓇ, ᐅᐁᐧ 
ᐊᓄᑭᐃᐧᐣ ᒪᒪᐤ 229 ᒥᓫᐃᔭᐣ ᔓᓂᔭᐣ ᑕᔭᐸᑎᓯ ᐅᒪ ᐅᐣᑌᕑᐃᔪ, ᑐᑲᐣ ᐅᒋᑕᒪᓱᐃᐧ ᑕᐠᓯᐢ ᑲᐃᒋᑲᑌᐠ. ᐁᑲᐧ ᒥᓯᐁᐧ ᐅᐁᐧ 
ᐅᒋᑕᒪᓱᐃᐧ ᑕᐠᐢ ᐊᒥᐁᐧ ᐃᓀᐣᒋᑲᑌᐠ ᒪᒪᐤ 333 ᒥᓫᐃᔭᐣ ᒋᐊᔭᐨ ᐅᐊᐧᐁᐧ ᔓᓂᔭᐣ. ᐁᑲᐧ ᒥᐡᑯᐨ ᑲᐧᔭᐠ ᒋᐃᐧᒋᒋᑲᑌᐠ ᒪᒥᑎᓀᐣᒋᑲᐣ 
ᒥᓄᔭᐃᐧᐣ ᐅᒪ ᐊᓄᑭᐃᐧᓂᐠ ᒥᓇ ᒋᓇᑲᐱᐨ ᔓᓂᔭᐣ ᒥᐡᑯᐨ ᒋᐊᒍᓂᑲᑌᑭᐣ ᐅᒐᑭᐃᐧᓂᐊᐧᐣ ᒥᓇ ᒋᐊᓂ ᒧᓀᐁᐧᐣᑕᒧᐊᐧᐨ ᐊᐃᐧᔭᐠ 
ᑲᑲᐯᔑᐊᐧᐨ ᑕᔑᑫᐃᐧᓂᐠ.

ᐁᑲᐧ ᒥᓇ, ᐅᑫᐧᓂᐊᐧᐠ ᒥᔑᐣ ᑲᐃᐧᐊᓄᑭᐊᐧᐨ ᐊᓄᑭᓇᑲᓇᐠ ᐁᑲᐧ ᑲᐃᐧ ᑭᐦᒋᒥᑲᓇᑲᓂᐊᐧᐠ ᐊᒥᐁᐧ ᑫᒋᓇᐨ ᒋᐊᐧᓇᒋᑲᑌᑭᐣ ᐊᓂᔑᓇᐯᐃᐧ 
ᐃᔑᒋᑫᐃᐧᓇᐣ ᑲᑐᒋᑲᑌᑭᐣ ᓄᐱᒥᐠ ᐅᓴᑦ ᒋᒥᔑᓂᐊᐧᐨ ᐊᐃᐧᔭᐠ ᑲᐯᔑᐃᐧᓂᐠ ᑲᐃᐧ ᐃᔑᑲᐯᔑᔭᑲᓄᐊᐧᐨ. ᐁᑲᐧ, ᒪᐊᐧᐨ ᒥᐡᑕᐦᐃ 
ᐊᓄᑭᐃᐧᐣ ᑕᓇᑭᓭ ᒥᓇ ᒥᐡᑕᐦᐃ ᒋᑕᑲᐧᑭᐣ ᐊᓄᑭᐃᐧᓇᐣ ᐁᑲᐧ ᐸᑲᐣ ᑲᑲᐯᔑᐊᐧᐨ ᓂᑕᓂᔑᓂᓂᒥᓇᓇᐠ ᑭᔭᑦ ᒋᐱᐊᓄᑭᐊᐧᐨ, ᐁᑲᐧ ᓴᑯᐨ 
ᐅᑲᐯᔑᐃᐧᓂᐊᐧᐣ ᑕᓀᓯᑕᒥᓭᓂ ᐁᑲᐧ ᑯᑕᑭᔭᐣ ᒪᒪᒋᑫᐃᐧᓇᐣ ᑲᑐᒋᑲᑌᑭᐣ. ᐁᑲᐧ ᓇᐱᐨ ᑲᔦ ᐸᑭ ᑕᐊᐧᓇᒋᑲᑌ ᐸᐸᒥᔭᐃᐧᐣ ᐱᑲᐧᑕᐦᑭᐠ 
ᐁᑲᐧ ᓇᐣᑕ ᐁᑲ ᑲᔦ ᐊᐱᐣ ᒋᑭᐅᒋᑕᒪᓱᐊᐧᐨ ᑫᑯᓇᐣ, ᐃᒪ ᑲᑕᔑᓇᑕᐁᐧᐣᒋᑫᐊᐧᐨ ᐁᑲᐧ ᑲᑕᔑᐅᒋᑕᒪᓯᐊᐧᐨ ᓇᑐᒥᒋᒥᓂ, ᐁᑲᐧ ᐊᐱᐣ 
ᒥᐡᑯᐨ ᐊᑕᐃᐧᑲᒥᑯᐃᐧ ᒥᒋᒥᓂ ᒋᐊᐯᓂᒧᑕᒧᐊᐧᐨ. ᐁᑲᐧ ᐊᒥᐁᐧ ᑲᔦ ᑫᐃᔑᓭᐠ ᐊᐱᐣ ᒪᒥᑎᓀᐣᒋᑲᓇᐱᓀᐃᐧᐣ ᒋᐊᓂᒥᒋᑫᑲᒪᐠ, ᒥᓇ 
ᒪᒋᒪᐡᑭᑭᑫᐃᐧᐣ, ᒥᑲᓱᐃᐧᐣ, ᒪᒋᑐᑕᐁᐧᐃᐧᐣ ᐁᑲᐧ ᒥᓇ ᐃᐧᓴᑭᔑᓄᐃᐧᓇᐣ ᐁᑲᐧ ᒥᓇ ᐸᑲᐣ ᒋᐃᔑᐱᒪᑎᓯᓇᓂᐊᐧᐠ ᒥᓇ ᐱᑯ ᒥᐡᑕᐦᐃ 
ᐊᐃᐧᔭᐠ ᒋᐱᒥᔭᐊᐧᐨ ᒥᑲᓇᑫᐃᐧᓂᐠ.  

ᒥᓂᑯᐠ ᑲᐱᒪᐦᓄᑭᓇᓂᐊᐧᐠ

ᐁᑲᐧ ᒋᔭᒍᓂᑲᑌᑭᐣ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑫᒪᑲᑭᐣ ᒣᑲᐧᐨ ᒥᑲᓇᑲᓂᐊᐧᐠ ᐁᑲᐧ ᒥᓇ ᑲᐯ ᐱᒥᐊᐸᑕᐠ ᐅᐁᐧ ᒥᑲᓇ, ᐁᑲᐧ 
ᐊᐧᓇᒋᑫᐃᐧ ᐅᓇᒋᑫᐃᐧᓇᐣ ᑲᑭᐅᓇᒋᑲᑌᑭᐣ ᐅᑲᔭᓄᑭᑲᑐᓇᐊᐧ ᑲᐃᐧᑕᓄᑭᒥᑐᐊᐧᐨ, ᒥᓇ ᑲᑎᐯᐣᑕᒧᐊᐧᐨ, ᒥᓇ ᐅᑕᓄᑭᑕᒪᑫᐠ ᐁᑲᐧ 
ᐊᓂᔑᓇᐯᐠ ᐅᒪ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᓂᐠ ᐁᑲᐧ ᐁᕑᐅᓫᐊᐣᐟ ᐊᓂᔑᓇᐯᐃᐧ ᑕᔑᑫᐃᐧᓂᐠ ᑲᐅᒋᐊᐧᐨ ᒥᐡᑯᐨ ᒋᐱᒥ 
ᐊᓂᒧᑕᒪᑐᐊᐧᐨ ᑫᑯᓇᐣ ᒥᓇ ᒋᐃᐧᒋᑐᐊᐧᐨ ᐃᑭᑐᐃᐧᓇᐣ, ᒥᓇ ᒋᐃᐧᒋᔭᐊᐧᐨ ᐊᓄᑭᓇᑲᓇᐣ ᒋᓇᑲᐁᐧᔑᑐᐊᐧᐨ ᑫᑯᓇᐣ ᑲᓇᑕᐁᐧᐣᑕᒧᐊᐧᐨ 
ᐁᑲᐧ ᑲᒪᒥᑎᓀᐣᑕᒥᐦᐃᑯᐊᐧᐨ ᑕᔑᑫᐃᐧᓂᐠ. ᐁᑲᐧ ᐅᑫᐧᓂᐊᐧᐠ ᑲᒪᒪᐃᐧ ᐃᐧᑕᓄᑭᒥᑐᐊᐧᐨ ᐊᐦᐃ ᐅᑲᔭᓂᒧᑕᓇᐊᐧ ᑭᐦᒋᒥᑲᓇᑫᐃᐧᐣ 
ᐅᒪ ᑕᔑᑫᐃᐧᓂᐠ ᑲᐃᓇᑕᒧᐠ, ᐊᐦᐃᐣ ᑲᔦ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ, ᑭᒋᐃᔑᓭᐃᐧ ᐃᐧᒋᐦᐃᐁᐧᐃᐧᓇᐣ, ᐊᓄᑭᐃᐧ ᐃᐧᒋᐦᐃᐁᐧᐃᐧᐣ, 
ᐊᐧᑲᐦᐃᑫᐃᐧᐣ, ᐊᔭᑲᐧᒥᓯᐃᐧᐣ, ᐊᔭᑲᐧᒥᓯᐃᐧ ᐊᐧᓇᓭᐃᐧᓇᐣ, ᐊᓂᔑᓇᐯᐃᐧ ᐱᒧᒋᑫᐃᐧᐣ ᐁᑲᐧ ᒥᑲᓱᐃᐧ ᑭᐱᑎᓂᑫᐃᐧᐣ. ᐁᑲᐧ ᑲᔦ ᑫᑯᓇᐣ 
ᑕᔭᓂᔑᓇᐯᐊᐧᓯᓇᐦᐃᑲᑌᐊᐧᓄᐣ ᐃᒪ ᑲᑕᓇᓄᑭᓇᓂᐊᐧᐠ ᐁᑲᐧ ᒥᓇ ᒋᔭᒍᓂᑲᑌᐠ ᐁᑲ ᒋᐊᐧᓇᒋᑲᑌᐠ ᒣᑲᐧᐨ ᑲᓇᑕᐁᐧᐣᒋᑲᓂᐊᐧᐠ.

ᐁᑲᐧ ᐊᓄᑭᓇᑲᓇᐠ ᐊᐦᐃᐠ ᑕᓇᐳᐃᐧᓇᐣ ᑲᑭᐅᔑᒋᑲᑌᑭᐣ ᑕᐃᔑᑲᐯᔑᔭᑲᓄᐊᐧᐠ ᐁᑲ ᒋᐊᐧᓇᒋᑫᐊᐧᐨ ᒥᓇ ᐁᑲ ᒋᐅᑕᒥᐡᑲᒧᐊᐧᐨ 
ᐊᐧᑲᐦᐃᑲᓇᐣ ᒥᓇ ᑫᑯᓇᐣ ᐃᒪ ᑕᔑᑫᐃᐧᓂᐠ. ᐁᑲᐧ ᑲᔦ ᐊᐦᐃᐣ ᐅᓇᔑᐁᐧᐃᐧ ᐅᓇᒋᑫᐃᐧᓇᐣ ᑕᑲᓇᐊᐧᐸᒋᑲᑌᐊᐧᓄᐣ ᑫᔭᐸᒋᑐᐊᐧᐨ 
ᐊᓂᔑᓇᐯᐠ. ᐁᑲ ᑲᔦ ᑲᐃᐧᒥᑲᓇᑫᐨ ᑫᒋᓇᐨ ᑲᐧᔭᒋᒋᑫᐃᐧ ᐊᓄᑭᐃᐧᓇᐣ ᒋᐱᒥ ᐸᑭᑎᓇᑭᐣ ᒋᐃᐧᒋᐦᐃᑯᐊᐧᐨ ᑕᔑᑫᐃᐧᓂᐠ ᐊᓂᔑᓇᐯᐠ 
ᑲᑲᐯᔑᐊᐧᐨ ᐊᐱᐣ ᑲᔦ ᐊᓂᔭᑕᓄᑭᐊᐧᐨ ᒥᓇ ᑭᓇᐧᑲᐡ ᐊᓂᔭᓄᑭᐊᐧᐨ. ᐁᑲᐧ ᑲᔦ ᒪᒥᑎᓀᐣᒋᑲᓇᐱᓀᐃᐧ ᐃᐧᒋᐦᐃᐁᐧᐃᐧᐣ ᑲᔦ ᒋᐸᑭᑎᓂᑲᑌᐠ 
ᐅᒪ ᐊᓄᑭᐃᐧᓂᐠ ᒥᓇ ᐱᒪᑎᓱᐃᐧᓂᐠ. ᐁᑲᐧ ᑲᐧᔭᐠ ᒋᒪᐡᑲᐃᐧ ᐊᓄᑲᑌᑭᐣ ᐅᓇᔑᐁᐧᐃᐧ ᐅᓇᒋᑫᐃᐧᓇᐣ ᑐᑲᐣ ᒪᒋᑐᑕᐁᐧᐃᐧᐣ ᒥᓇ 
ᒪᒉᓂᒧᐁᐧᐃᐧᐣ ᐁᑲᐧ ᒪᐊᐧᐨ ᑲᐧᔭᐠ ᑕᐊᔭᑲᐧᒥᓭᒪᑲᐣ ᑫᑯᓇᐣ ᐅᒪ ᑲᓇᑕᓄᑭᓇᓂᐊᐧᐠ ᒥᑲᓇᑫᐃᐧᓂᐠ ᒥᓇ ᑕᔑᑫᐃᐧᓂᐠ. ᐁᑲᐧ ᒥᓂᑫᐧᐃᐧᐣ 
ᒥᓇ ᒪᒋᒪᐡᑭᑭᐣ ᑲᐃᐧᐣ ᒋᓇᑕᐁᐧᐣᑕᑲᐧᑭᐣ ᐅᑕᓄᑭᐠ ᑲᐃᔑᑲᐯᔑᐊᐧᐨ. ᐁᑲᐧ ᒥᓇ ᑕᓇᓇᑲᒋᒋᑲᑌᐊᐧᐣ ᐊᐧᓇᓭᐃᐧᓇᐣ, ᐁᑲᐧ ᐊᐦᑭᐃᐧ 
ᓇᓇᑲᒋᒋᑫᐃᐧᐣ ᐊᐦᐃ ᐅᑲᓇᓇᑲᒋᑐᐣ ᐸᑭᑕᓇᒧᐃᐧᐣ, ᓂᐦᐱ, ᐊᐡᑭ ᐁᑲᐧ ᑫᑯᓇᐣ ᑲᓄᑕᑲᐧᑭᐣ.

ᐊᐧᓇᓭᐃᐧᓇᐣ ᑲᔭᓄᑲᑌᑭᐣ

ᐁᑲᐧ ᒣᑲᐧᐨ ᑲᐱᒧᒋᑲᓂᐊᐧᐠ ᒥᓇ ᑲᐊᐧᐁᐧᑕᐦᐃᓂᑲᓂᐊᐧᐠ, ᐅᐁᐧ ᒥᑲᓇ ᒪᐊᐧᐨ ᑲᐧᔭᐠ ᒋᐊᓂ ᐃᐧᒋᒋᑫᒪᑲᐠ, ᒥᓇ ᑭᓇᐧᑲᐡ ᐅᒋᑕᒪᓱᐃᐧ 
ᐊᓄᑭᐃᐧᓇᐣ ᒋᑕᑲᐧᑭᐣ ᒥᓇ ᑲᐧᔭᐠ ᑫᑯᓇᐣ ᒋᑕᑲᐧᑭᐣ ᑐᑲᐣ ᐃᐧᒋᐦᐃᐁᐧᐃᐧᓇᐣ. ᐁᑲᐧ ᐊᒥᐁᐧ ᑲᔦ ᑫᐃᔑᓭᐠ ᑲᐧᔭᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ 
ᒋᑕᑲᐧᑭᐣ ᐅᒪ ᒪᒥᑎᓀᐣᒋᑲᓂᐠ ᐁᑲᐧ ᐃᐧᔭᓱᐃᐧᐱᒪᑎᓱᐃᐧᓂᐠ, ᐁᑲᐧ ᑲᐧᔭᐠ ᒥᒋᒪᐣ ᒋᐃᔑᓇᑲᐧᑭᐣ ᑲᐃᐧᐱᑕᑯᒋᑲᑌᑭᐣ, ᐁᑲᐧ ᒥᓇ ᒪᐊᐧᐨ 
ᒥᐡᑕᐦᐃ ᑭᐦᑭᓄᐦᐊᒪᑫᐃᐧ ᐅᒋᑕᒪᓱᐃᐧᓇᐣ ᒋᑕᑲᐧᑭᐣ ᐅᑫᐧᓂᐊᐧᐣ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᓂᐠ ᐊᓂᔑᓇᐯᐠ ᑲᑲᐯᔑᐊᐧᐨ 
ᒋᔭᐸᒋᑐᐊᐧᐨ ᒥᓇ ᒋᒥᓄᓴᐦᐃᑯᐊᐧᐨ.

ᐁᑲᐧ ᐊᒥᐁᐧ ᐱᑯ ᐱᑲᐧᑕᐦᑭᐃᐧ ᐃᔑᒋᑫᐃᐧᓇᐣ ᑫᐃᔑᐱᒥᐊᐧᓇᒋᑲᑌᑭᐣ ᑕᐱᓀᑲ ᒥᐡᑕᐦᐃ ᐅᐁᐧ ᒥᑲᓇ ᑕᔭᐸᑕᐣ ᓇᐣᑕ ᐊᐱᐣ ᐁᑲ ᑲᔦ 
ᒋᑭᓇᑕᐁᐧᐣᒋᑲᓂᐊᐧᐠ. ᐁᑲᐧ ᑭᐡᐱᐣ ᑲᐧᔭᐠ ᐃᔑᓇᑲᐧᐠ ᐱᒧᒋᑫᐃᐧᐣ ᓇᐣᑕ ᐊᐱᐣ ᒥᐡᑕᐦᐃ ᐊᑕᐃᐧᑲᒥᑯᐃᐧ ᒥᒋᑦ ᑌᔭᐯᓂᒧᐣᒋᑲᑌ, ᐁᑲᐧ 
ᑲᐧᓇᐱᐨ ᐊᐱᐣ ᓇᑐᒥᒋᑦ ᑕᔭᐸᑕᓯᓄᐣ. ᓴᑯᐨ ᑲᔦ ᐊᐦᐃᐣ ᑕᑕᑲᐧᓄᐣ ᒪᒥᑎᓀᐣᒋᑲᓇᐱᓀᐃᐧᓇᐣ ᒥᓇ ᒪᒋᒪᐡᑭᑭᑫᐃᐧᐣ, ᐁᑲᐧ ᒥᓇ ᒥᐡᑕᐦᐃ 
ᒥᑲᓱᐃᐧᐣ ᐅᓴᑦ ᐊᐱᐣ ᐱᒪᑎᓱᐃᐧᐣ ᒋᒪᔭᑭᓭᒪᑲᐠ. ᐁᑲᐧ ᑲᐯ ᐊᐦᑭᐊᐧᐠ ᐱᒪᑕᒧᐠ ᒥᑲᓇ ᑫᒋᓇᐨ ᑲᔦ ᒥᐡᑕᐦᐃ ᐊᐃᐧᔭᐠ ᑕᐃᐧᓴᑭᔑᓂᐊᐧᐠ 
ᐅᑕᐸᓇᐠ ᑕᐱᓀᑲ ᒥᐡᑕᐦᐃ ᑕᐱᒥᔭᐊᐧᑲᓂᐊᐧᐣ. ᐁᑲᐧ ᐅᐡᑭ ᒥᑲᓇ ᒥᓇ ᑕᐁᐧᒋᓭ ᒪᒋᒪᐡᑭᑭᐣ ᐁᑲᐧ ᐃᐡᑯᑌᐊᐧᐳ ᒋᐱᑎᑲᒋᑲᑌᐠ 
ᐅᒪ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᓂᐠ, ᐁᑲᐧ ᒥᐡᑕᐦᐃ ᑕᓇᑕᐁᐧᐣᑕᑲᐧᐣ ᒪᒥᑎᓀᐣᒋᑲᓇᐱᓀᐃᐧ ᒥᓄᔭᐃᐧ ᐃᐧᒋᐦᐃᐁᐧᐃᐧᓇᐣ. 
ᐊᐦᐃᐣ ᑲᔦ ᑕᐊᐧᓇᒋᑲᑌᐊᐧᐣ ᐸᑭᑕᓇᒧᐃᐧᐣ, ᐊᐡᑭ ᐁᑲᐧ ᒥᓇ ᑕᔑᓀ ᑫᑯᓇᐣ ᒋᓄᑕᑲᐧᑭᐣ ᐁᑲᐧ ᐊᐃᐧᔭᐠ ᑫᒋᐁᐧ ᓇᐣᑕ ᐁᑲ ᑲᔦ ᑫᒋᐁᐧ 
ᐅᑲᐊᐧᓇᐦᐃᑯᓇᐊᐧ ᐅᐱᒪᑎᓱᐃᐧᓂᐊᐧᐠ.

ᑭᓇᐧᑲᐡ ᑲᐃᐧᐊᐸᒋᒋᑲᑌᐠ ᒥᑲᓇ (ᐱᒧᒋᑫᐃᐧᐣ ᒥᓇ ᐊᐧᐁᐧᑕᐦᐃᓂᑫᐃᐧᐣ)

“ᐁᑲᐧ ᒥᓂᑯᐠ ᑲᐱᑲᓄᑫᔭᐣ, ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ ᒪᐊᐧᐨ ᒥᐡᑕᐦᐃ
ᐅᐱᔭᓂᒧᑕᐣ ᑭᐦᒋᑲᓇᑫᐃᐧᐣ ᒋᐅᔑᒋᑲᑌᐠ ᐅᒪ ᓂᑕᔑᑫᐃᐧᓂᓇᐣ ᒋᐅᒋᓴᑲᑕᒧᐠ ᐅᒪ ᐅᐣᑌᕑᐃᔪ
ᐅᒥᑲᓇᒥᐠ ᒥᐡᑯᐨ ᒋᐁᐧᑎᓭᑭᐣ ᑫᑯᓇᐣ ᒥᓇ ᑲᐧᔭᐠ ᑫᑯᓇᐣ ᒋᐅᑎᓂᑲᑌᑭᐣ ᑐᑲᐣ ᑲᓇᑕᐁᐧᐣᒋᑲᑌᑭᐣ
ᒥᓇ ᑲᐧᔭᐠ ᒋᐱᒧᓂᑎᓱᒪᑲᐠ ᓂᑕᔑᑫᐃᐧᓂᓇᐣ ᑭᐁᐧᑎᓄᐠ.”

– ᐅᑭᒪᑲᐣ ᐱᕑᐅᐢ ᐊᒋᓂᐱᓂᐢᑲᑦ, ᐊᐧᑌᐸᑲᐃᐧᐱᓯᑦ 2023

ᐃᓂᓂᐘᐠ: ᑕᔑᑫᐃᐧᐣ ᒥᓄᓭᐃᐧᐣ

ᑫᑯᓇᐣ ᑲᐊᐧᓇᒋᑲᑌᑭᐣ
ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᐊᐧᒋᑲᑌᑭᐣ, ᐊᑎᐟ ᑭᔭᐱᐨ ᑫᑯᓇᐣ ᑕᐊᐧᓇᒋᑲᑌᐊᐧᓄᐣ. ᐁᑲᐧ ᓴᑯᐨ ᑲᐧᔭᐠ ᑫᑯᓇᐣ ᑕᐅᒋᐃᐧᒋᐦᐃᐁᐧᓭᐊᐧᐣ 
ᑐᑲᐣ ᔓᓂᔭᑫᐃᐧ ᐅᒋᑕᒪᓱᐃᐧᓇᐣ ᒥᓇ ᒋᐅᒋᐁᐧᑕᑭᑌᑭᐣ ᑫᑯᓇᐣ. ᐁᑲᐧ ᐅᐁᐧ ᑭᐦᒋᒥᑲᓇᑫᐃᐧᐣ ᒪᐊᐧᐨ ᑕᐁᐧᒋᓭᓂ ᐊᓂᔑᓇᐯᐠ ᑲᐧᔭᐠ 
ᒋᐱᒥᔭᐊᐧᐨ, ᒥᓇ ᒋᐅᑎᓇᒧᐊᐧᐨ ᐃᐧᒋᐦᐃᐁᐧᐃᐧᓇᐣ ᒥᓇ ᑲᐧᔭᐠ ᑫᑯᓇᐣ ᒋᒥᓇᑲᓄᐊᐧᐨ, ᐁᑲᐧ ᐅᒪ ᑲᔦ ᑕᐅᒋᐃᐧᒋᐦᐃᐁᐧᓭ ᒪᒋᒋᑫᐃᐧᓂᐠ ᒥᓇ 
ᐱᒪᑎᓱᐃᐧᓂᐠ.

ᐁᑲᐧ ᓴᑯᐨ ᒥᓇ ᑫᑯᓇᐣ ᑕᐊᔭᐊᐧᓄᐣ ᑫᓂᓯᑕᒥᒋᑫᒪᑲᑭᐣ ᑐᑲᐣ ᑲᓄᑕᓭᑭᐣ ᐊᐧᑲᐦᐃᑲᓇᐣ ᐅᓴᑦ ᑲᔭᓂᒥᔑᓂᐊᐧᐨ ᐊᐃᐧᔭᐠ ᑕᔑᑫᐃᐧᓂᐠ, 
ᐁᑲᐧ ᒥᓇ ᑲᐊᐧᓇᒋᑲᑌᑭᐣ ᓇᑕᐁᐧᐣᒋᑫᐃᐧᓇᐣ ᐅᓴᑦ ᐅᐁᐧ ᒥᑲᓇᑫᐃᐧᐣ. ᐁᑲᐧ ᒥᓇ ᒥᐡᑕᐦᐃ ᒪᒋᒪᐡᑭᑭᑫᐃᐧᐣ ᒥᓇ ᒥᑲᓱᐃᐧᓇᐣ ᑲᑕᑲᐧᑭᐣ 
ᐃᒪ ᑲᐃᔑᑕᓂᐊᐧᐠ ᐁᑲᐧ ᒥᓇ ᑲᐁᐧᒋᓭᑭᐣ ᒪᒋᒪᐡᑭᑭᐣ ᐁᑲᐧ ᒥᓂᑫᐧᐃᐧᐣ ᑲᐱᑎᑲᒋᑲᑌᑭᐣ. ᐁᑲᐧ ᐊᐦᑭᐃᐧ ᓇᓇᑲᒋᒋᑫᐃᐧᓇᐣ ᐊᐧᓇᓭᐊᐧᓄᐣ 
ᑐᑲᐣ ᐸᑭᑕᓇᒧᐃᐧᐣ, ᓂᐦᐱ, ᐊᐡᑭ ᐁᑲᐧ ᑫᑯᓇᐣ ᑲᓄᑕᑲᐧᑭᐣ, ᑫᒋᓇᐨ ᒋᐊᐧᓇᐦᐃᑯᐊᐧᐨ ᐊᐃᐧᔭᐠ ᒥᓇ ᐱᑲᐧᑕᐦᑭ ᑲᔭᐸᒋᒋᑲᑌᐠ.

ᑲᐊᓄᑲᑌᑭᐣ ᐊᐧᓇᒋᑫᐃᐧᓇᐣ
ᐁᑲᐧ ᑲᐊᓄᑲᑌᑭᐣ ᐊᐧᓇᒋᑫᐃᐧᓇᐣ ᐊᐦᐃ ᑲᔦ ᑲᓇᐊᐧᐸᒋᑲᑌ ᐅᐁᐧ ᑕᔑᑫᐃᐧᐣ ᑭᐦᒋᒥᑲᓇᑫᐃᐧᐣ ᑐᑲᐣ ᐊᓂᐣ ᓂᑲᐣ ᒪᒋᒋᑫᐃᐧᓇᐣ ᑲᐃᐧ 
ᐊᓂ ᑕᑲᐧᑭᐣ. ᐁᐦᐊᐣ ᑲᔦ ᑫᒋᓇᐨ ᒋᑕᑲᐧᑭᐣ ᐅᑫᐧᓂᐊᐧᐣ ᐊᔭᑲᐧᒥᓯᐃᐧ ᐱᒪᑎᓱᐃᐧᐣ, ᓇᑐᒥᒋᒥᑫᐃᐧᐣ, ᒋᒥᓇᐧᑲᒥᐠ ᓂᐦᐱ ᐁᑲᐧ ᒥᓇ ᑲᐧᔭᐠ 
ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᒋᑕᑲᐧᐠ. ᐊᑎᑲ ᑐᑲᐣ, ᒥᐡᑕᐦᐃ ᐱᒥᔭᓂᐊᐧᐠ ᐅᒪ ᒥᑲᓇᐠ ᑕᒪᒥᑎᓀᐣᒋᑲᑌ ᒋᐊᔭᑲᐧᒥᓯᓇᓂᐊᐧᐠ ᑲᐱᒥᔭᓂᐊᐧᐠ 
ᒥᓇ ᐃᐧᓴᑭᔑᓄᐃᐧᓇᐣ, ᐊᐦᐃᐣ ᓴᑯᐨ ᑲᔦ ᑕᑲᓇᐊᐧᐸᒋᑲᑌᐊᐧᐣ ᑲᐊᐧᓇᒋᑲᑌᑭᐣ ᓇᑕᐁᐧᐣᒋᑫᐃᐧᓇᐣ ᐱᑲᐧᑕᐦᑭᐠ ᒥᓇ ᑲᐅᒋ ᒪᔭᑲᒥᐠ 
ᓂᐦᐱ ᐁᑲᐧ ᐊᒥᐁᐧ ᐅᑫᐧᓂᐊᐧᐣ ᑫᐊᐧᓇᒋᑲᑌᑭᐣ ᓇᑐᒥᒋᑦ ᑲᐅᑎᓂᑲᑌᐠ, ᒥᓇ ᒥᒋᒪᐣ ᑲᒪᐊᐧᑐᓂᑲᑌᑭᐣ ᐁᑲᐧ ᐊᓂᔑᓇᐯᐃᐧ ᐱᒪᑎᓱᐃᐧ 
ᐃᔑᒋᑫᐃᐧᓇᐣ. 

ᐁᑲᐧ ᒪᐊᐧᐨ ᑕᐦᐃᑭᑐᓇᓂᐊᐧᐣ ᒋᐊᓄᑲᑌᑭᐣ ᐅᑫᐧᓂᐊᐧᐣ ᓇᓂᒋᔭᐃᐧᓇᐣ, ᐁᐦᐊᐠ ᑲᔦ ᐊᓂᔑᓇᐯᐠ ᒋᑭᐦᑭᓄᐦᐊᒪᐊᐧᑲᓄᐊᐧᐨ 
ᐊᔭᑲᐧᒥᓯᐃᐧᐣ, ᒥᓇ ᑲᓇᓇᑲᒋᒋᑲᑌᐠ ᐸᑭᑎᓇᒧᐃᐧᐣ, ᓂᐦᐱ ᐁᑲᐧ ᐊᐡᑭ, ᐁᑲᐧ ᑕᔑᑫᐃᐧᐣ ᐃᐧᒋᐦᐃᐁᐧᐃᐧᐣ ᒋᑕᑲᐧᐠ ᒋᐃᐧᒋᐦᐃᑯᐊᐧᐨ 
ᐊᓂᔑᓇᐯᐠ ᒥᐡᑯᐨ ᒋᐁᐧᑎᓭᓂᐠ ᑫᑯᓇᐣ ᐃᒪ ᐅᐱᒪᑎᓱᐃᐧᓂᐊᐧᐠ. ᐊᒥᐁᐧ ᐱᑯ ᑫᐃᔑᐱᒥ ᓇᓇᑲᒋᒋᑲᓂᐊᐧᐠ ᒥᓇ ᒋᐊᓄᑲᑌᑭᐣ ᐅᑭᒪᐃᐧ 
ᐱᒧᒋᑫᐃᐧᓇᐣ ᑫᒋᓇᐨ ᒋᐃᐧᒋᐦᐃᐁᐧᒪᑲᑭᐣ, ᒥᓇ ᒋᐊᐧᐸᑕᐦᐃᐁᐧᒪᑲᑭᐣ ᐁᔭᒍᓂᑲᑌᑭᐣ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑫᒪᑲᑭᐣ ᒥᓇ ᑲᐧᔭᐠ 
ᒋᐃᔑᓇᑲᐧᑭᐣ ᑫᑯᓇᐣ ᑲᐃᐧᒋᒋᑲᑌᑭᐣ ᐅᒪ ᑕᔑᑫᐃᐧᓂᐠ ᒥᓇ ᐊᐦᑭᑲᐠ.

ᑭᔕᒋᒧᐃᐧᐣ
ᐁᑲᐧ ᒪᕑᑎᐣ ᐸᐧᓫᐢ ᑕᔑᑫᐃᐧᐣ ᑭᐦᒋᒥᑲᓇᑫᐃᐧᐣ ᒪᐊᐧᐨ ᒥᐡᑕᐦᐃ ᑫᑯᐣ ᑕᐅᑎᓂᑲᑌ ᑐᑲᐣ ᐅᒪ ᒥᑲᓇᑫᐃᐧᓂᐠ, ᔓᓂᔭᑫᐃᐧ ᐅᒋᑕᒪᓱᐃᐧᓂᐠ 
ᐁᑲᐧ ᑕᔑᑫᐃᐧ ᐱᒧᑕᒪᓱᐃᐧᓂᐠ. ᐁᑲᐧ ᒥᔑᐣ ᑫᑯᓇᐣ ᐁᐃᐧᒋᐦᐃᐁᐧᒪᑲᑭᐣ, ᓴᑯᐨ ᑲᔦ ᑲᐧᔭᐠ ᐱᒧᒋᑫᐃᐧ ᐅᑭᒪᐃᐧᐣ ᑕᓇᓇᑲᒋᒋᑲᑌ, ᐁᑲᐧ 
ᒋᐊᓄᑭᑲᒋᑲᑌᑭᐣ ᐅᓇᒋᑫᐃᐧᓇᐣ ᒥᓇ ᒋᐱᒥᓇᓇᑲᒋᒋᑲᓂᐊᐧᐠ, ᐁᑲᐧ ᐅᑫᐧᓂᐊᐧᐠ ᐅᑕᓄᑭᑕᒪᑫᐠ ᑲᐧᔭᐠ ᒋᑲᓇᐊᐧᐸᑕᒧᐊᐧᐨ ᒪᒋᒋᑫᐃᐧᓇᐣ 
ᒋᐃᔑᓇᑲᐧᑭᐣ ᒥᓇ ᐊᓂᔑᓇᐯᐊᐧᑎᓱᐃᐧᐣ ᒋᔭᐸᒋᒋᑲᑌᐠ ᐁᑲᐧ ᐊᐦᑭᐃᐧ ᐸᒥᒋᑫᐃᐧᓂᐠ.

ᐊᐘᔑᒣ ᓇ ᑭᐑᑭᑫᐣᑕᐣ?
ᑮᓑᐱᐣ ᐁᑭᒌᓀᐣᑕᒪᐣ ᐊᐘᔑᒣ ᐁᐑᑭᑫᐣᑕᒪᐣ ᐅᐍ ᑲᑕᔑᐣᒋᑲᑌᐠ, ᐅᐣᒋ ᓇᑲᒋᑑᐣ ᐃᐍ ᑲᓇᑲᒌᐏᑎᐸᒋᒧᒪᑲᐠ ᑎᐸᒋᒧᐏᐣ ᐃᒪᓀᑫ 
ᑲᓴᑭᓯᐣᐠ ᐅᒪ ᒥᓯᓭ ᐊᐦᑮᐏᐣ ᓇᑲᒋᒋᑫᐏᐣ/ ᐃᓯᓭᐃᐣ ᐃᑭᑐᐏᐣ

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ ᑲᐱᒪᓄᑮᑕᒧᐘᐨ ᐊᓇᐲ 
ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ ᐃᑭᑐᐏᐣ.

ᐲᐘᐱᑯᐣᐠ:  eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

“ᐁᑲᐧ ᐊᐱᐣ ᐅᐁᐧ ᑲᒪᒥᑎᓀᐣᑕᒪᐠ ᒋᒥᑲᓇᑫᔭᐠ ᒥᓇ ᒋᐱᒧᑐᔭᐠ, ᐊᒥᐁᐧ ᐱᑯ ᑫᐃᔑᐸᑭᑎᓂᑎᓯᔭᐠ
ᒋᒪᐡᑭᐃᐧ ᑲᓇᐁᐧᐣᑕᒪᐠ ᓂᑕᐦᑭᒥᓇᐣ ᒥᓇ ᑲᐅᑕᒋᐦᐅᔭᐠ, ᐁᑲᐧ ᒥᓇ ᑲᐧᔭᐠ ᒋᐃᐧᑕᓄᑭᒪᔭᑲᐧ ᐊᐃᐧᔭᐠ
ᐅᑫᐧᓂᐊᐧᐣ ᑫᑯᓇᐣ ᑲᐃᐧᐊᓄᑲᑕᒪᑭᐣ ᐅᒋᑕᒪᓱᐃᐧᓇᐣ ᒥᓇ ᐃᐧᒋᐦᐃᐁᐧᐃᐧᓇᐣ ᒪᒪᐤ ᓂᓇᐊᐧᐠ
ᓂᑕᔑᑫᐃᐧᓇᓂᐣ ᒥᓇ ᑯᑕᑭᔭᐣ ᑕᔑᑫᐃᐧᓇᐣ ᑲᑕᑲᐧᑭᐣ” 

– ᐅᑭᒪᑲᐣ ᐯᕑᐅᐢ ᐊᒋᓂᐱᓂᐡᑲᑦ ᒍᓫᐊᔾᐱᓯᑦ 2024

